
“ʻOku ongoʻi ʻe he kakaí he ngaahi taimi ʻe niʻihi ʻoku hala ke fakamaauʻi ʻa e kakaí ʻi ha faʻahinga founga pē. Neongo 
ʻoku moʻoni ʻeni ʻoku ʻikai totonu ke ke fakahalaiaʻi ʻa e kakaí pe fakamaauʻi kinautolu ʻi ha founga taʻetotonu, ʻe kei 
fie maʻu pē koe ke ke fakahoko ha ngaahi fakamaau ʻi he ngaahi fakakaukaú, ngaahi tūkungá, pea mo e kakaí ʻi 
hoʻo moʻuí kotoa. . . .

“Ko e fakamāú ko hono fakaʻaonga mahuʻinga ia hoʻo tau tauʻatāina ke filí pea ʻoku fie maʻu ai ke ke tokanga lahi, 
ʻo tautautefito ki he taimi ʻokú ke fai ai ha fakamaau fekauʻaki mo e kakai kehé. Ko hoʻo ngaahi fakamāú kotoa 
kuo pau ke tataki ia ʻaki ʻa e ngaahi tuʻunga ʻulungaanga ʻo e māʻoniʻoní. “Manatuʻi ko e ʻOtuá pē taha ʻokú Ne 
tokaimananga ki he lotó fakatāutaha, mo Ne fai ʻa e fakamaau aofangatuku ʻo e kakai fakafoʻituituí (vakai, Fakahā 
20:12; 3 Nīfai 27:14; T&F 137:9). . . .

“. . . Fakamāuʻi ki he lelei taha te ke lavá ʻa e tūkunga ʻo e kakaí kae ʻoua ʻe fakamāuʻi ʻa e kakaí. Ka lava, fakaʻehiʻehi 
mei hano fai ha fakamaau kae ʻoua kuó ke maʻu ha ʻilo feʻunga ki he ngaahi moʻoniʻi meʻá. ʻAi ke ke ongoʻi ngofua 
maʻu pē ʻa e Laumālie Māʻoniʻoní, he ko ia te ne lava ke fakahinohino hoʻo ngaahi filí” (Tuʻu Maʻu ʻi he Tuí: Ko Ha Huluhulu 
Ki He Ongoongoleleí [2004], 37- 38).

